
SIRIRI KAARETA PAULO
NIMENUKA'PI

FILiPos PONKON PIA

Sirirl kaareta menuka'’pi Pauloya moropai
yarima'pliya innape Jesus ku'nenan Filipos
ponkon pia. Miarl Paulo witisa' wani'pl Jesus
yekare ekareme'se. Moropai innape ikupi'pi to'ya
imakui'pi teserukon tirumakai. Atos capitulo 16 ya'
eesepori mirirl.

Miriri tipo itekare ekaremeki pl' pinunpa'pliya.
Tiiko'mami tipo yapisi'pl to'ya, atarakkannito'
yewl' ta yawonnipi'pi to'ya. Mirirl yekare
Filipos ponkonya eta'pi moropai tonpakon itese'
Epafrodito yarima'pi to'ya iipia. Mirirl yai siriri
kaareta menuka'pi Pauloya tarakkannito' yewd'
ta si'ma. Taatausinpai imenuka'pliya, 1I' kai'ma
tiwinikii mori ku'sa’ to'ya pi' eeseurima'pi mori pe
man kai'ma. Moropai to' panama'pliya 1' kai'ma
Jesus yeseru yawiri to' ko'manto’ pe.

1 Uyonpayami', Filipos ponkon, uuri Pauloya
kaareta menuka siriri Timoteo yarakKiri si'ma.
Cristo Jesus poitirl pe anna wani. Amiri'nikon,
Jesus Cristo nimo'ka'san pia yarima annaya siriri.
Moropai yarima annaya niri Paapa munkiyami'
ko'manni'nenan pia moropai to' piika'tinenan pia
nirl.

2Uyonpayami', Paapa, Uyunkonya tami'nawiron
mori tiri yu'se wai aapia'nikon. Moropai tiwanmira

e'nito' tirliya yu'se wai. Miriri waranti itiri Uyepo-
torikon Jesus Cristoya yu'se wai aapianikon.

Paulo Epiremato'
3 Amiri'nikon pi' enpenata kaisari tauya
Paapa pi: —Morl pe to' piika'tisa'ya, Paapa

—tauya ipl'. ¢ Moropai aponanikon epirema
kaisari, atausinpasa’ wani amiri'nikon pi".
5> Maasa pra uplika'tipiti'piya'nikon Cristo yekare
ekaremeki pi'. Pena uplika'tipiti'plya'nikon Cristo
yapisi'plya'nikon pata pai sirirl tipose. 6 Mori pe
Paapa esenyaka'ma pia'ti'pi ayewankon ya'. Miriri
waranti eesenyaka'ma ko'mannipi yareti'ka tiuya
pikiri, Jesus Cristo iipi pikirl. Miriri epu'ti pi' wai.

7 Ayapuriuya'nikon maasa pra upiika'ti'piya'nikon
Jesus yekare ekaremeki pi', anetapainikon pi'
moropai anetapainikon pepin pi' nirl. Mirirl ri
kupi'plya'nikon moro akore'takon wani tanne.
Moropali tari, atarakkannito' yewi' ta wani tanne,
ikupl pi' aako'mamikon. Mirirl ye'nen kure'mne
ayapuriuya'nikon. 8 Cristo Jesusya asanamakon
waranti asa'namauya'nikon. Innape man,
useruku pepin, miriri epu'ti Paapaya.

9 Epirema siriri apona'nikon. Tauya Paapa pi":
—Ini' panpi' tonpakon sa'namato'pe to'ya. Mo-
ropai ini' panpi' yairl epu'to'’pe to'ya, pakko
pe pra to' e'to'pe —tauya Paapa pi'. 10 Mirirl
waranti amiri'nikon yenupasa' Paapaya ya, mori
kupiya'nikon tiwin. Miriri ye'nen Cristo enna'po
yai, nura pe pra awanikon. Aweppepikon pepin
Cristo eporiya'nikon yai. 11 Mirirl waranti mori
pe aako'mansa’kon imakui'pi tiku'se pra, maasa
pra ameruntirikon ton tiisa' Jesus Cristoya. Miriri

pi' taa to'yva: —Mori amiri, Paapa, apemonkonoy-
ami' pi'. Inkamoro yairi to' ko'mami miriri.
Tami'nawironkon yentainon amirl, Paapa —taa
to'ya.

Paulo Eseurima Tiwe'taruma'tito' P’

12 A'’ki, uyonpayami', utaruma'ti'pi to'ya
Paapa maimu ekaremekiuya wenai, moropai
uyarakkamo'pl to'ya. Miiwini tlise tu'ke
pemonkonyami'ya Paapa maimu eta ko'mannipi
moropai yapisi to'ya. 13 Mirirl waranti 1' wani'
awani ye'nen tari wani atarakkannito' yewt'
ta, epu'ti tami'nawironkon surarayami'ya. Moropai
tiaronkonya epu'ti niri. 14 Tiise eranne' pe arinikon
uyonpayami' wani pepin miriri pi'. Tiise merunti
ke to' ena'pl. Uyarakkansa' to'ya yekare etasa'
tluya'nikon ye'nen, ini' panpi' Paapa maimu
ekaremeki to'ya teweppe'se pra.

15 Tiise tikinmukon pe ekaremeki tiaronkonya.
Upl' tiwo'ma'takon pe, Cristo yekare ekaremeki
pi' to' wani. Tiise miriri waranti pra tiaronkon
wanil. 16 Mori pe ekaremeki to'ya, tiwakiri
pe. Inkamoroya usa'nama maasa pra
Cristoya uyarima'pi timaimu ekareme'se epu'tl
to'yva. Moropai epu'ti to'ya nirl, mirirli wenai
uyarakkamo'pl to'ya. 17 Tiise tiaronkonya
usa'nama pepin. Uyentai to' e'’kupi Cristo yekare
ekaremeki to'ya. Miriri pi' yairi ma're Paulo ena
kai'ma to' esenumenka. X

18 Tiise esewankono'ma pra wai mirirl pi'. I'
wani' pra man uupia. Mori pe, imakui'pi pe
ekaremeki to'ya ya, atausinpa siriri. Maasa
pra Cristo yekare ekaremeki to'ya. Inna, miriri

pi' atausinpa ko'mannipi. 19 Maasa pra epa'ka
kupi siriri. Eepiremasa'kon ye'nen, moropai Mori
Yekaton Wanniya upiika'tisa' ye'nen, epa'ka kupi
siriri. 20 See waranti iko'manpai wai. I' ri kupiuya
ya, mori pe ku'to'peuya eppepi namai. Moropai
imakui'pi pe tiaronkon eseurima namai Cristo pi'.
Tiise eranne’ pe pra iko'manpai wai, uusa'manta
ya, enen wani ya, Paapa yapurito'pe tiaronkonya
miriri wenai. 21 Maasa pra uuri pia, mori pe awani
Cristo yapurl pi' uuko'mami ya. Miriri waranti
uusa'manta ya, itentai panpl' mori pe awani
uupia, maasa pra Cristo pia pu'’kuru uuko'mami.
22 Tilse uusa'manta pra wani ya, esenyaka'ma
ko'mannipl Cristo ton pe, miikiri yapi'to'pe
tiaronkonya. Miriri ye'nen i' kupiuya epu'tiuya pra
wai. 23 Maasa pra uuri esiwa'sa’ sirirl uwoi. Miriri
yenen 1' koneka epu'tiuya pra wai, uuko'mami
ka'ri tari, uusa'manta ka'ri. Tiise tauya api'nikon,
taripai itlipai wai kure'ne maasa pra iko'manpai
wai Cristo yarakkirl. Miriri wanil mori pe, tari
uuko'mami yentai. 24 Miiwini tiise amiri'nikon pi'
esenumenka ya, ini'rl tari iko'manpai wai, inf'
panpi' amiri'nikon yenupato'peuya. 25 Miriri
yenen amiri'nikon kore'ta uuko'mami sirirl
amiri'nikon piika'tito'peuya, ini' panpil' Cristo
epu'tikonpa. Innape awani epu'ti pi' wai. 26 Moriya
miriri pi' aatausinpato'kon eporiya'nikon Cristo
Jesus piawon pe awanikon ye'nen. Aatausinpakon
uuri erepami akore'tanikon pi'.

27 Miriri ye'nen 1' taasa' Cristoya, yawiri
ako'manti. Mirirl waranti amiri'nikon pia
uutisa' pra awani ya, miriri epu'tiuya mori

pe, yairl aako'mamikon. Moropai epu'tiuya
amiri'nikon esenyaka'ma kure'ne Cristo yekare
ekaremeki pi', tiwin eesenumenkato'kon innape
iku'to'yakon tiise. 28 Mirirl ye'nen eranne'
pe pra e'ti ayeyatonkon pi'. Eranne' pe pra
awanikon ya, amiri'nikon plika'tisa' Paapaya epu'tl
to'va.  Moropai titaruma'tikon Paapaya epu'ti
to'yva nirl. 29 Maasa pra Paapaya amiri'nikon
mo'ka'piinnape tikupikonpa neken pra, tiise miikiri
wenai awe'taruma'tikonpa niri amo'ka'piiya'nikon.
30 Miriri wenai awe'taruma'tikon siriri, pena uuri
e'taruma'ti'pi, manni' anera'ma'pikon waranti.
Moropai mirirl pi' uuko'mami siriri epu'tl pi'
naatii.

2

Tiaronkon Ma're Jesus Cristo E'kupi'pl

1 Innape awani, ameruntirikon ton tiri Cristoya
eesewankono'makon namai. Moropai kure'ne
asanamaiyanikon. = Moropai tiwin awanikon
emapu'tisa’ Mori Yekaton Wanniya. Moropai
anoko'pikon pe tiaronkon era'maya'nikon,
ayewankon ya' Morl Yekaton Wanni ko'mami
yenen. Miriri warantl Cristo wani aapia'nikon.
2 Mirirl ye'nen tauya api'nikon, timurukun pe e'ti.
Teesiyu'pi'se pra ako'manti. Tiaron yu'se e'ti,
amiri'nikon yu'se Cristo wani waranti. Tiwin
ayeserukon nisi Cristo yeseru waranti. Mirirl
waranti awanikon ya, ini' panpi' atausinpa miriri
pi'. 3 Moropai mii pe pra e'ti, tiaronkon yentai
awanikon pi' teesenumenkai pra e'tl. 41' itu'se

awe'to’ pi' neken teesenumenkai pra e'tl tiise
itu'se tiaronkon e'to’ pi' nirl esenumenkati.

5 Jesus Cristo esenumenka'pi warantl esenu-
menkati.
6 Maasa pra miikiri Jesus wani'pl Paapa kaisari

pena.

Tiise, —Ipikku pe uuko'mami ipatikari —taiya pin.
7Miriri ye'nen ipikku pe tiwe'to' kupi'piiya tiwi.
Tami'nawiri rumaka'piiya,
moropai ipikku pe pra eena'pi,
Paapa poitiri pe.
Maasa pra pemonkon pe eena'pi,

uuri'nikon waranti.
8 Pemonkon pe tiwani yai,

tiaronkon ma're eena'pi, mii pe pra.

Aako'mami'pi Paapa maimu yawiri tiisa'manta
pikiri.

Moropai paki'nan pona aasa'manta'pi,

ama'ye' sa'manta waranti.

9 Miriri ye'nen Jesus pimi'sa'ka tiuya yai,

ipikku pe Paapaya ikupi'pi, tami'nawironkon yentai.

Moropai tami'nawironkon ipikkukon ese' yentai

itese' ton tirl'pl Paapaya, uyepotorikon pe.

10 Miriri ikupi'pliya

tami'nawironkonya Jesus yapurito'pe
teesekunkai'ma.

Ka' ponkonya, non ponkonya, non yo'konya,

tami'nawironkonya taato'pe:

—Ipikku pe Uyepotori Jesus man,

tami'nawironkon yentainon —taato'pe to'ya.

11 Moropai miriri yai,

tami'nawironkon pemonkonyami'ya taa Jesus
Cristo pi":



Filipenses 2:12 vii Filipenses 2:16

—Anna yepotori amiri, Jesus,

anna yaipontinen —taa to'ya.

Mirirl waranti Paapa, uyunkon atausinpa kure'ne
miriri p1',

yapuri to'ya ye'nen.

Tiwakiri pe etaiya.

Mori Kupi pi' Iko'manpai'nikon

12 Mirirl ye'nen uyonpayami', akore'ta'nikon
wani yai, umaimu yawirl aako'mami'pikon.
Miriri warantl ako'manti ini' panpi', uuri ton
pra tiise.  Aawariri'nikon mori ku'ti, Paapa
namai'ma. Imaimu yawiri ako'manti, Paapa
wakiri pe pra awanikon namai. 13 Maasa pra
Paapa esenyaka'ma ko'mannipi ayewankon ya',
itu'se tiwe'to' anku'pai awanikonpa. Mirirl waranti
nirl kupliya, itu'se tiwe'to' kupikonpa.

14 Tami'nawliril' taasa' Paapaya ku'ti teesiyu'pi'se
pra, tilwo'ma'tai pra moropai teekore'mai pra
iku'ti. 15 Moropai miriri waranti ikupiya'nikon
ya, imakui'pi pe tiaronkon eseurima eserike pra
awani api'nikon. Maasa pra Paapa munkiyami' pe
awanikon, imakui'pi ton pra. Tari aako'mamikon
ama'ye'kon kore'ta, imakui'pl ku'nenan kore'ta.
Tilse mori aako'manto'kon era'ma to'ya. Miriri yai
ka' pi' siirikklyami' esera'ma ewaron ya' waranti,
ayeserukon era'ma to'ya mori pe, imakui'pl
ku'nenan kore'ta. 16 Moropai inkamoro pi'
itekare ekaremeki pi' aako'mamikon, ko'mannito'
ton tilnen. Miriri waranti aako'mansa’kon ya,
kure'ne atausinpa api'nikon. Tarlpai Cristo iipi
yai, kure'ne atausinpa api'nikon. Maasa pra 1' pe
pra ri esenyaka'masa' pra awani ye'nen, maasa

pra innape iku'sa'yanikon. 17 Penaronkonya
Paapa repa'pl tekinon ke.  Mirirl pi' Paapa
atausinpa'pi.  Miriri waranti aatausinpa niri,
innape tiku'to'ya'nikon pi'. Moropai timirl ton pe
eesenyaka'mato’ pi', innape Paapa ku'sa'ya'nikon
uuri wenai. Mirlri wenai uwi to'ya yai pra.
Tilse atausinpa miriri pi' moropai amiri'nikon
pi' atausinpa. 18 Mirirl ye'nen aatausinpakon
e'pai awani uuri pokonpe.

Timoteo Moropai Epafrodito Yekare Pt'

Paulo Eseurima

19Ka'ne' pe Timdteo anarimapai wai amiri'nikon
pia, ayekarekon etai attito'pe. Mirirl yu'se Uyepo-
tori Jesus wani ya, ikupiuya. Miikiriya 1' kai'ma
ayekarekon ekaremeki upi'. Mirirl pi' ataus-
inpa. 20 Miikirf, Timdteo warainon ton pra
awani. Miikirlya neken kure'ne ti'noko'pl pe ay-
era'makon. 21 Maasa pra tami'nawironkon esenu-
menka itu'se tiwe'to'kon pi' neken. Tiise itu'se
Jesus Cristo e'to’ kupi to'ya pepin. 22 Mirirl
waranti pra Timoteo wani. Morl iteseru epu'ti
pi' naatii. Timoteo esenyaka'mapiti'pl uyarakkiri,
teesenyaka'masen tun yarakkiron waranti. Mori
pe miikiri esenyaka'mapitl'pl uyarakkiri, Cristo
yekare ekaremeki pi'. 23 Taripai anarimapai wai
ka'ne' pe aapia'nikon. Tlise maasa 1' kupi to'ya upi'
epu'sau'ya yai, miikiri yarimauya. 24 Moropai uuti
nirl aapia'nikon, itu'se Paapa wani ya.

25 Tiise e'mai'" pe Epafrodito yarimapai
wani  sirirl. Miikiri wani uyonpakon
pe, teesenyaka'masen uyarakkiri, Paapa
esenyaka'mato' kupil pi' aatapi'sa'. Miikiri

anarima'pikon uupia upiika'tinen pe awe'to'pe.
26 Miikiri yarimauya sirirl maasa pra amiri'nikon
anera'mapai awani. Miikiri esewankono'ma‘pi
pr1 ya pra tiwani yekare etasa'ya'nikon pi'. Miriri
yenen kurene anera' mapa1 awani. Mirirl
ye'nen yarimauya sirirl era'makonpa. 27 Inna
pri'ya pra awani'pl Kkure'ne. Aasa'manta
yonpa'pl. Tiise ti'noko'pi pe era'ma'pl Paapaya
moropai yepi'ti'pliya. Miikiri neken pepin
tlilse uurl niri era'ma'piiya ti'noko'pi pe, ini'
panpi' esewankono'ma namai. 28 Mirirl ye'nen
uwakiri miikiri yarimauya siriri taatausinpai
eramakonpa, moropai ipl' teesenumenkai
pra uuko'manto'pe. 29 Taripai miikiri yapi'tl
taatausinpai Cristo pemonkono pe awani
yenen amiri'ntkon waranti.  Miikiri yapuriti
moropai tiaronkon iwarainokon niri yapuriti.
30 Aaipikon eserike pra awani ye'nen, miikiri
yarima'piya'nikon upiika'tinen pe. Itekare
ekaremeki pi' eesenyaka'ma'pi tiwiri, tiisa'manta
epu'tli'ma. Miriri ye'nen miikiri yapuriti.

3

Paapa Wakiri Pe E'ni Pi' Paulo Eseurima

1 Siriri panpl' neken eseurimato' siriri,
uyonpayami'. Kure'ne atausinpati, uyepotorikon
piawon pe awanikon yemen. I' menuka'piuya
pena, ini'rl imenukauya sirirl. Miriri pi' eseta'ka
pepin, maasa pra ini' panpil' yairl epu'tikonpa,
eesenku'tikon namai. 2 Aka, uyonpayami', tiwarl
e'ti warayo'kon arinmaraka warainokon pft'
amiri'nikon yenku'ti to'yva namai. Inkamoro

yeseru wani imakui'pi pe. Inkamoroya taapiti:
—Amere pi'pikon ya'titi Paapa munki pe
awanikonpa. Mirirl api'pikon ya'tisa'ya'nikon pra
awani ya, Paapa munmu pe pra awanikon —taa
to'ya. 3 Tiise uuri'nikon wani Paapa munkiyami' pe
pukuru. Maasa pra Paapa yapurl uuri'nikonya,

Mori Yekaton Wanni meruntiri wenai. —Mirirl
ye'nen taatausinpai uuri'nikon ko'mami Jesus

Cristo nikupi pi', ipikku pe awani ye'nen. Tiise
unkupikon pi', upi'pikon ya'tisa' wani ipikku pe pra,
i' pe pra ri awani. 4 Tinkupl'pikon wenai Paapa
munki pe tiwanikon pi' to' esenumenka kai'ma.

Tilse miriri waranti uuri niri esenumenka
e'painon, mori pe e'to’ wenai. S5 Maasa pra
uuri esenposa' tipo, umere pi'pi ya'ti'pl to'ya
Moisés nuri'ti taasa' yawirl eseuriwi'ne mia'
pona tiimo'tai wei tilse. Uyun, usan wani Israel
pari ri'san pe. Uurl wani Benjamim nuri'ti
paari'pi pe. Tami'nawironkon utamokon wani'pi
Abrado pa'riri'san pe, tiaronkon pepin. Moropai
fariseu pe wani'pi, Moisés nuri'tiya yenupanto'
yawiron. 6 Kure'ne esenyaka'mapiti'pi Paapa ton
pe, Moisés nuri'tiya yenupanto' yawirl. Jesus
yapurinenan taruma'tipiti'piuya. Tami'nawiri 1'
taasa’ Moisés kaaretariya, mirirl ku'pitl'piuya
yairl. Mori pe Paapa pemonkono pe wani kai'ma
esenumenkapiti'pi, imakui'pi ton pra.

7 Tiise Cristo epori'piuya pata pai, epu'tl'piuya
manni' uyeseruri'pi wani 1' pe pra ri. Mori
pe Cristo wani epu'tl'pluya, maasa pra imiri
pe enasa' ye'nen. Tami'nawirl uyeserurl'pi
yentai awani'pl. 8 Tarlpai tiaron mori panpf'
epori'pluya. Uyepotori pe Jesus ena'pi. Imaimu

yawirl iko'manpai wai taripai. Tami'nawiri
mori unkupi'pikon yentai Jesus wani. Miriri
yenen uyeseruri'pl unkupi'pli, tami'nawiri
irumaka'piuya. I' ri nura sorokauya waranti
uyeseruri'pl yenumi'pluya Cristo neken anepu'pai
wani. 9 Moropai Jesus pemonkono pe e'pai
wani. Maasa pra, Jesus rawirl erepansa’ yai, —
Moisés nuri'tiya yenupanto' yawiri awani ye'nen,
upemonkono pe awani —taiya pepin upl'. Tiise
taiya: —Innape uku'sa'ya wenai, upemonkono pe
awani —taiya. Yairi uyeseru epori'piuya Paapa
winipai. Miriri tirl'pliya uupia 1nnape tlkupluya yai.
10 Moropai Cristo neken anepu 'pai wai kure'ne.
Moropai Paapaya tinmu pimi'sa'ka'pl meruntiri
nirl yu'se wai. Cristo e'taruma'ti'pi uuri ton pe.
Mirirl waranti e'taruma'tipai wai miikiri wenai.
Miikiri sa'manta'pi uuri tonpe, mirirl waranti
sa'mantapai wani miikiri wenai. 11 Miriri waranti
e'pai wai, uusa'manta yai u'mi'sa'kato'pe Paapaya.
Mirirl yu'se wani kure'ne.

Iki'pi Pikiri Paulo Ko'mami Paapa Nitiri Yapisipa

12 Tami'nawiri itu'se Paapa e'to' pepin uurl.
Tilse mirirl pl' uuko'mami siriri. Jesus Cristoya
ukupi'pi tipemonkono pe, mori pe pu'kuru e'to'pe.
Miriri yenen pemonkon teeka'tunsen e'ma
taawirl ikl'pi tipose waranti uuri eka'tumi to'sari
Jesus pikiri, iwaranti e'to'pe. 13 Uyonpayami,
tami'nawirl itu'se Paapa e'to’ ku'sau'ya pepin
sirirl. Miriri ye'nen mirirl pl' uuko'mami siriri,
pena esuwa'ka'pi pi' tiwenpenatai pra.  Tiise
maasa tui'sen pi' esenumenka ko'mannipi.
14 Teeka'tunsen eka'tumi eka'tunnito' iki'pi pikir],

epe'mira to' nitirl yapisipa kai'ma, uuri wani mirirl
warantl,. Epe'mira Paapa nitiri yapi'to'peuya,
imaimu yawirl uuko'mami. Maasa pra pena
Paapaya uyanno'pi uuko'manto'pe tiipia. Miriri
kupi'pliya Jesus Cristo nikupi'pl wenai. Miriri
yenen ipatikari enen ko'mannito' tiriiya uupia.

15 Miriri ye'nen, miriri waranti esenumenkan-
pai'nikon. Uuri'nikon yairon epu'nenan, Jesus pe-
monkono pe e'ni ye'nen. Tiise mirirl waranti
eesenumenkakon pra awanikon ya, miriri ekare-
meki Paapaya api'nikon. 16 Tiise unepu'tikon yawiri
ko'mannipai'nikon.

17Uyonpayami', uuko'mami waranti ako'manti.
Moropai  uwarainokon yeseru era'mat],
tenupa'piuyakon yawiri to' ko'mami. 18 Tiise
uuri waranti pra tiaronkon wani, ta'piuya sa'ri.
Ini'rl tauya api'nikon, manni'’kan pi' kure'ne
esewankono'masa' sirirl. Maasa pra Cristo
yeyatonon inkamoro, Jesus sa'manta'pi yekare
anetapainokon pepin. 19 Apo' ya' to' witl kupi
siriri. Itu'se tiwe'to'kon p1' neken to' esenumenka
taatausinpai. Nurakon pi', imakui'pi tinkuplkon
pi' to' atausinpa. Mil pe ikupi to'ya, to' eppepi
e'pai tiise. Tarl siriri non ponkon yeseru pfi'
to' esenumenka. 20 Tiise uuri'nikon wani ka'
ponkon pemonkonoyami' pe tari non po. Miriri
ye'nen Upilika'tinenkon Jesus Cristo iipi nimiki pi'
ko'manni. = Miikiri, uyepotorikon anera'mapai
uuri'nikon wani kureme. 21 Miikiri merunti.
Tami'nawirl tima're kupliya e'painon. Mirirl
timeruntiri ke uuri'nikon miakanmaiya mori pe,
tiwarantl. A'tu'minan, tlisa'mantasanon upi'pikon
tiise upi'pikon miakanmaiya tipi'pl waranti.

4

To' Nikupikon Ton Ekaremeki Pauloya

1 Mirirl ye'nen mori pe yapitani't], Paapa maimu
yawirl ako'manti tiwi tikai pra. Api'nikon kure'ne
atausinpasa’ wani, uyonpayami'. Tiwirl aya-
puriuya'nikon, unsa'namakon. Kure'ne amiri'nikon
anera'mapai wani.

2 Evodia, apanamauya siriri. Moropai Sintique,
amiri nirl panamauya siriri. Sa'nirl amiri'nikon
wani Cristo yonpa pe. Miriri ye'nen teekore'mai
pra e'ti, tilse mori pe ekonekati. 3 Inna, uyakon,
tauya niri api', inkamoro Evodia moropai Sintique
piika'tiki, to' panamaki mori pe to' ko'manto'pe
timurukun pe. Maasa pra inkamoro wiri'sanyami'
esenyaka'mapitl'pi uyarakkiri Paapa maimu
ekaremeki pi". Clemente yarakkirl nirl to'
esenyaka'mapiti'pi. Moropai tiaronkon yarakkiri
nirl. Inkamoro ese' menuka'pl Paapaya, miriri
kaareta ipatikarl enen ko'mannito' pona.

4 Paapa pemonkono pe awanikon ye'nen
atausinpati. Ini'ri tauya api'nikon, taatausinpai
ako'manti teeseta'’kai pra. 3 Cristo iipi kupi
sirirl. Miriri ye'nen mori ku'ti tami'nawironkon pi'
eranmira awanikon epu'to'pe to'ya. ¢ Tami'nawiron
yu'se awanikon pl' teesewankono'mai pra
e'tl. Tiise Paapa yarakkiri eseurimati. I' itu'se
awe'to'’kon esa'ti Paapa pi'. Miriri esatiya'nikon
ya: —Mori pe man, Paapa —ka'ti ipi'. 7 Miriri
waranti eepiremakon ya, ayewankon ereutanipliya.
Moropai mori pe eesenumenkato'kon konekaiya
eranne' pe awanikon namai. Miriri tilwanmira
e'nito’, intirl wani kure'ne, esenumenkan yentai.



Filipenses 4:8 Xiv Filipenses 4:13

Miriri waranti uyewankon, esenumenkanto'
ko'mannipliya mori pe.

8 Uyonpayami', sirirl eseurima miriri epu'tikonpa.
Tami'nawiron mori tekenan pi' esenumenkati. I'
wani seru'ye' pe pra, moropai 1I' wani mori pe
tiaronkon napuri ton, moropai 1' wani yairi,
moropai 1I' wanil nura pe pra, moropai iI' wani
tiaron atausinpato'pe, 1' wani mori pe tiaronkon
nera'ma ton, moropai I' wani imakui'pl pe pra,
tami'nawiri miriri mori tekenan pi' esenumenkati.
91' eesenupa'pikon moropai anapisi'pikon moropai
aneta'pikon, moropai anera'ma'pikon uuri winipai,
mirlri waranti iku'ti. ~Maasa pra Paapa, uu-
pia'nikon tiwanmin tiinen ko'mami aapia'nikon.

—NMori Pe Man —Taa Pauloya

10 Uyepotorikon pi' atausinpan pi' wai, maasa
pra urepa'plya'nikon ini'ri Paapa yapuriya'nikon
ye'nen. Pena pata pai uuri anrepapai
aako'mami'pikon 1' ton pra si'ma. Taripai Sirirl
urepa'piya'nikon usa'namaya'nikon yenen.
11 Awinipai'nikon {' ri esa'sau'ya pra wai, I' ton
pra si'ma. Maasa pra i' awani ya marari, kure'ne
mirlri pl' atausinpa. Mirirl miirl esenupa'pi.
12 I' ton pra uuko'manpiti'pl. Moropai tu'ke
temanne ke nirl uuko'manpiti'pl 1' tui'sen pi"
Teesewankono'mai pra uuko'mami. Emi'ne,
asare'tisa’ wani ya, taatausinpai uuko'mami.
Miriri kure'ne, mararl wani ya, taatausinpai
uuko'mami. Miriri esenupa'pi. 13 Tami'nawiron
upona tui'sen yapitanipiuya, maasa pra timeruntiri
tirl Cristoya uupia.

14 Tilse e'taruma'tl tanne, upiika'ti'piya'nikon.
Miriri era'mauya uwakiri. 15 Uyonpayami',
Filipos ponkon, pena Paapa maimu ekaremeki
pia'tiuya yai amiri'nikonya yapisi'pl. Miriri ye'nen
uplika'ti'plya'nikon. ~Macedobnia poi ese'ma'ti'pi
pata pai Paapa pemonkonoyami'ya upiika'ti
pin, tilse amiri'nikon neken. Miriri epu'tl pi'
naatli. 16 Tessalonica po wani yai, antirikon
yarima'piya'nikon tiwin ite'ka pra, 1' ton pra wani
namai. 17 Mirirl antiri'pi pi' neken esenumenka
pepin. Tiise aapianikon ini' panpi' mori tiri
Paapaya yu'se wai mori pe upiika'tisa'ya'nikon
ye'nen. Mirirl pi' esenumenka. 18 Mirirl
antirl'pikon enepl'pl Epafroditoya moropai
yapisi'piuya.  Kure'ne itu'se uuri e'to’ yentai
anarima'pikon wani. Uwakiri pe yapisi'piuya
Pena tipemonkonoyami' nitirikon a’pusin yapisi'pi
Paapaya waranti, mirirl antirl'pikon nirl yapisiiya
tiwakiri pe. 19 Moropai Uyun, Paapa miikirl
tami'nawiron esa' pe tiwe'sen.  Mirirl ye'nen
tami'nawiri itu'se awe'to'’kon tiriiya aapia'nikon,
Cristo Jesus nikupi'pi wenai.

20 Uyunkon Paapa pi', —Mori pu'kuru amiri —
taa e'pai awaniwei kaisari. Ipatikari Paapa yapuri
e'pai awani. Innape pu'kuru awani.

Paulo Esekaremeki

21 Tami'nawiri amiri'nikon Jesus pemonkonoy-
ami' pia umaimu man. Moropai timaimukon
nirl yarima uyonpayami'ya, uupiawonkonya.
22 Timaimukon yarima tami'nawironkon Jesus
pemonkonoyami'ya, moropai inkamoro kore'ta
César poitiritononya yarima niri.

23 Moropai ayewankon ya' mori tiri Uyepo-
torikon Jesus Cristoya yu'se wai. Mirirl neken.

